
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
_____________ 20____ թվականի N ______-Ն

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 22-Ի N 437-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Հիմք ընդունելով  Հայաստանի Հանրապետության ընդերքի մասին օրենսգրքի 15-րդ հոդվածի 2-րդ մասի 6-րդ կետի ՝ Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2012 թվականի մարտի 22-ի «Ընդերքօգտագործման պայմանագրերի օրինակելի ձևերը հաստատելու մասին» N 437-Ն որոշման N 1 հավելվածի մեջ կատարել հետևյալ լրացումները՝
1)  1-ին կետի 1.2 ենթակետում «և 5» բառերը փոխարինել «, 5 և անհրաժեշտության դեպքում այլ հավելվածներից» բառերով.
2) 2-րդ կետի 2.1 ենթակետի 1-ին պարբերությունից հանել «իսկ» բառը, իսկ «երաշխիքներ» բառից հետո լրացնել «, հավելվածով՝ «Նախկինում չնախատեսված հանգամանքներով պայմանավորված կատարվելիք աշխատանքների մասին»  բառերով.
3) 11-րդ կետի 11.3-րդ ենթակետը լրացնել հետևյալ բովանդակությամբ նոր պարբերությամբ. 
«հավելված` Նախկինում չնախատեսված հանգամանքներով պայմանավորված կատարվելիք աշխատանքների մասին  ________ էջից:»,
4)  պայմանագիրը լրացնել նոր՝  հավելվածով՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


















Հավելված
 ՀՀ կառավարության 2018 թվականի
_______    _____-ի N _______-Ն որոշման
 

 «Հավելված 
օգտակար հանածոյի արդյունահանման 
----- ----------------------թ. N
 ընդերքօգտագործման պայմանագրի


Նախկինում չնախատեսված հանգամանքներով պայմանավորված կատարվելիք աշխատանքների մասին

1.Հայաստանի Հանրապետության էներգետիկայի և բնական պաշարների նախարարությունը` ի դեմս նախարար _______________________ի, որը գործում է Հայաստանի Հանրապետության անունից, իր լիազորությունների սահմաններում (այսուհետ` լիազոր մարմին) մի կողմից, և _______________________________ տնտեսավարող սուբյեկտը (այսուհետ` ընդերքօգտագործող), ի դեմս _____________, որը գործում է ___ հիման վրա, մյուս կողմից, ղեկավարվելով ՀՀ կառավարության 2012 թվականի մարտի 22-ի N 437-Ն որոշմամբ հաստատված 1-ին հավելվածի օգտակար հանածոյի արդյունահանման և (կամ) ընդերքօգտագործման թափոնների վերամշակման նպատակով ընդերքօգտագործման պայմանագրի օրինակելի ձևի 7-րդ կետով և հիմք ընդունելով օգտակար հանածոյի արդյունահանման և (կամ) ընդերքօգտագործման թափոնների վերամշակման նպատակով ընդերքօգտագործման --------- պայմանագիրը (այսուհետ` պայմանագիր) և ընդերքօգտագործողի գրավոր առաջարկությունը, կնքեցին սույն հավելվածը հետևյալի մասին (այսուհետ` հավելված):


Ընդերքօգտագործողի կողմից նախկինում չնախատեսված հանգամանքներով պայմանավորված կատարվելիք աշխատանքների մասին
 
	NN
 ը/կ
	Աշխատանքի անվանումը
	Կատարման ժամկետը
	Ներդրումների չափը

	1.
	
	
	

	2.
	
	
	

	3.
	
	
	



2. Ընդերքօգտագործողը պարտավորվում է սույն հավելվածի 1-ին կետով նախատեսված աշխատանքները կատարել սահմանված ժամկետներում:
3. Սույն հավելվածի կնքման դիմումին կից ներկայացվում է ֆինանսական կազմակերպությունների կողմից տրամադրված ֆինանսական երաշխիք «Պետական տուրքի մասին» Հայաստանի Հանրապետության օրենքով սահմանված օգտակար հանածոյի արդյունահանման թույլտվության համար պետական տուրքի 10 ապատիկի չափով սույն հավելվածի 2-րդ կետի կատարման պարտավորությունների կատարումն հավաստելու համար: 
4. Սույն հավելվածի 1-ին կետով նախատեսված աշխատանքները սահմանված ժամկետներում չիրականացնելու դեպքում լիազոր մաիմինը կիրառում է գրավոր պահանջ՝ երաշխիքով սահմանված պարտավորությունների պայմաններին համապատասխան: 
5. Սույն հավելվածն ուժի մեջ է մտնում կնքման պահից:



	 ԼԻԱԶՈՐ ՄԱՐՄՆԻ ՂԵԿԱՎԱՐ
	 ԸՆԴԵՐՔՕԳՏԱԳՈՐԾՈՂ

	 _____________________________
	 _____________________________

	  (անունը, ազգանունը)
	 (անունը, ազգանունը)

	 _____________________________
	 _____________________________

	  (ստորագրությունը)
	   (ստորագրությունը) »

